
Azərbaycançılıq və dünya azərbaycanlıları
XIX əsrin əvvəllərində tarixi Azərbaycan ərazisini  2 yerə bölmüş 

Rusiya işğalından sonra Arazın bu tayında dövlətçiliyini itirmiş xalqımız 
milli-mənəvi varlığını qorumaq, bəşəri tərəqqi ilə ayaqlaşmaq və 
süverenliyini bərpa etmək üçün davamlı mübarizə aparmışdır. Milli 
oyanış və maarifçilik, demokratik hərəkat və istiqlal mücadiləsi kimi 
prosesləri əhatə edən bu savaşda toparlayıcı platforma olaraq yaranmış 
azərbaycançılıq dünyabaxışı XX əsrin son onilliyində dövlət müstəqilliyini 
yenidən bərpa etmiş Azərbaycan Respublikasının milli ideologiyası 
səviyyəsinə yüksəlmişdir.

Müstəqil Azərbaycanın memarı 
və qurucusu, ümummillil lider Heydər 
Əliyevin müstəsna səyləri ilə son ya-
rım əsrdə ölkəmizdə dövlətçilik ideo-
logiyası kimi formalaşıb-yetkinləşmiş 
bu ideya-nəzəri təlim hazırda 
dünya azərbaycanlılarının milli-
mənəvi birliyinin və həmrəyliyinin də 
məfkurəvi əsasını təşkil edir. Tarixi 
Azərbaycanın şimalında müstəqil 
dövlətin mövcudluğunu və dünya 
azərbaycanlılarının birliyi ideyası-
nı təhlükə kimi qəbul edən dairələri 
bu ideologiya ilə bağlı narahat edən 
nədir? Dünyada yaşayan soydaşları-

mızın mənəvi birliyi siyasi səciyyə da-
şımasa da, ölkəmizdən xaricdə heç 
kimi təhdid etməsə də, bu hərəkat 
bəzi dövlətlərdə niyə düşmənçiliklə 
qarşılanır?

Müsahibimiz AMEA Şərqşünaslıq 
İnstitutu Cənubi Azərbaycan 
şöbəsinin müdiri, tarix elmləri 
namizədi Səməd Bayramzadə bu su-
alların cavabında bildirdi:

–Dünyanın aparıcı qovşaqların-
dan olan Şərq–Qərb, Şimal–Cənub 

və Orta dəhlizlərdə strateji mövqeyi, 
nadir  təbii-coğrafi şəraiti və zəngin 
sərvətlərləri ilə seçilən otaylı-bu-
taylı Azərbaycan tarix boyu güclü 
dövlətlərin işğalçılıq niyyətlərinin 
hədəfində olmuşdur. Azərbaycanın, 
onun xalqının müstəqilliyi dəfələrlə 
pozulmuş, torpağı tapdaq altında 
qalmış və talanmışdır. Bu məmləkətə 
bir xəzinə kimi baxılmış, Azərbaycanı 
daim yeni fəlakətlər gözləmişdir. 
Vətənimizin ərazi bütövlüyü isə 
məhz milli birliyin lazımi səviyyədə 
olmaması səbəbindən iki əsr əvvəl 
düşmənlərə qurban verilmişdir.

XX əsrin sonlarında kommunist 
rejimli SSRİ-nin dağılması ilə keçmiş 
sovet respublikalarında olduğu kimi, 
Azərbaycanda da yaranmış ideolo-
ji boşluğu doldurmaq üçün müxtəlif 
baxışlı siyasi qüvvələr  meydana 
çıxmışdı. İslamlaşmaq, türkləşmək 
və müasirləşmək triadasını özündə 
birləşdirən azərbaycançılıq bu ideya 
axtarışında üstünlük qazandı. Möv-
cud tarixi şərait və keçmiş təcrübənin 
nəticələri azərbaycançılığın daha real 
olduğunu şərtləndirdi. Böyük dövlət 
xadimi və dünya miqyaslı siyasətçi 
Heydər Əliyevin hakimiyyətiə qayıdı-
şı ilə azərbaycançılıq dünyagörüşü 
dövlətçilik ideologiyası səviyyəsində 
formalaşdırıldı, uğurla ictimai-siyasi 
həyata vəsiqə aldı. 

Müstəqillik qazanmış Azərbaycan 
Respublikasında onun xalqını, milli 
maraqlarını qorumaq, sərvətlərinə 
sahib çıxmaq üçün  azərbaycançılıq 
ideologiyası nənki ölkəmizdə, eləcə 
də dünyada soydaşlarımızdan, din-
daşlarımızdan və sivil dairələrdən ge-
niş sosial baza yaradılması missiya-
sına xidmət göstərir. Bu çevrədə, belə 
sarsılmaz əsaslar üzərində müstəqil, 
qüdrətli dövlət quruculuğu uğurla 
həyata keçirilir.

Son 30 ildə azərbaycançılıq ide-
ologiyası əsasında Azərbaycan ta-
rixinin saxtalaşdırılmış və sifarişlə 
yazılmış bir sıra problemləri, ay-
rı-ayrı dövrləri geniş araşdırıldı və 
yenidən yazılaraq ortaya qoyuldu. 
Bununla yanaşı, Azərbaycan tari-
xinin öyrənilməsindəki bəzi prob-
lemli məsələlər sırasında Cənubi 
Azərbaycan tarixinin, eləcə də bu 
tarixi-coğrafi ərazidə yaşayan çox-
milyonlu soydaşlarımıza qarşı ar-
dıcıl olaraq həyata keçirilmiş ayrı-
seçkilik siyasətinin araşdırılması və 

öyrənilməsi önəmli mövzular sırasın-
da yer aldı. Ölkəmizdə isə aparıcı mil-
li ideologiya olan azərbaycançılığın 
dünya azərbaycanlıları arasında təsir 
gücünü araşdırmaq üçün Cənubi 
Azərbaycan tarixinin də tədqiqinə və 
öyrənilməsinə çox ciddi ehtiyac var idi 
və bu iş uğurla davam etdirilir. 

Azərbaycan bölünmüş bir 
ölkə, azərbaycanlıların isə parça-
lanmış bir millət olduğunu geniş 
kütləyə çatdırmaq, əlbəttə, bu ta-
rixi cinayəti törətmiş dövlətlərin 
varislərini əndişələndirməyə bilməzdi. 
Azərbaycançılıq ideologiyası dün-
ya azərbaycanlılarının milli-mədəni 
birliyini və mənəvi həmrəyliyini də 
əhatə etdiyinə görə bu ideya düşmən 
dairələr üçün hədsiz dərəcədə 
təhlükəli sayılır. Müstəqil Azərbaycan 
dövlətinin dünya azərbaycanlılarının 
milli-mədəni haqlarının hamisi kimi 
mövqelərini möhkəmləndirməsi, 
dünyada yaşayan soydaşlarımızın 
azərbaycançılıq dəyərləri əsasında 
toparlanması onların çoxluq təşkil 
etdiyi İranda potensial təhlükə kimi 
qiymətləndirilir və buna qarşı barış-
maz mübarizə aparılır. 

– Demək, qonşu İranı müstəqil 
Azərbaycanla bağlı narahat edən 
məsələlərdən biri də tarixi bütövlü-
yün ortaya qoyulmasıdır. Bu tarixi 
bilgi niyə bu qədər təhlükəli görü-
nür?

– Azərbycanın 2 əsr əvvəl bütöv 
bir məmləkət, vahid bir xalq olması 
həqiqətinin aşkara çıxarılıb yayıl-
ması İranda əhalinin yarısını təşkil 
edən, milli haqları tapdalanan türkdilli 

əhalinin tarixi-milli yaddaşını oyatdı-
ğına görə hakim rejim bu məsələdən 
oddan qorxan kimi çəkinir, bu gerçəyi 
bütün vasitələrlə ört-basdır etməyə 
şalışır. 

İran İslam Respublikasının bu-
günkü inzibati-ərazi bölgüsünə uyğun 
olaraq, Şərqi və Qərbi Azərbaycan, 
Ərdəbil, Zəncan, Qəzvin, Həmədan 
kimi ostanlarında (əyalətlərində) 
və eləcə də ölkənin paytaxtı Teh-
ran şəhərində və ətrafında (Kərəc 
şəhəri də daxil olmaqla), Savədə, 
Xorasan əyalətində, cənub 
bölgələrində, eləcə də bir sıra digər 
yaşayış məntəqələrində 25–30 mil-
yon Azərbaycan türkü yaşayır. On-
lar ölkənin müvafiq sahələr üzrə 
idarəçiliyində, onun ərazi bütövlüyü-
nün və sərhədlərinin qorunmasında 
iştirak etməklə yanaşı, ölkənin da-

xili və xarici siyasətinə, o cümlədən 
Azərbaycan Respublikası ilə iqtisadı-
ticarət, ədəbi-mədəni və turizm 
əlaqələrinin inkişafına da ciddi təsir 
göstərmək gücündədir. Bu baxımdan 
Azərbaycan tarixinin az öyrənilmiş 
cənub qolunun tədqiqi bizim üçün çox 
zəruridir. 

İranda şah rejiminin süqutuna və 
devrilməsinə gətirib çixaran 1978–
1979-cu illər inqilabının qələbəsindən 
sonra burada yaşayan xalqlar bəzi 
nisbi azadlıqlar əldə etdilər. İran İslam 
Respublikasının 15 noyabr 1979-cu 
ildə təsdiq edilmiş konstitusiyasının 
15-ci maddəsinə görə, İran xalqla-
rının rəsmi dili fars dili olaraq qalsa 
da, yerli və etnik dillərdə kütləvi infor-

masiya vasitələrinin fəaliyyəti və milli 
ədəbiyyat nəşri, məktəblərdə ana dili 
tədrisi azad elan edildi. Lakin bu gü-
nün özündə də İranın azərbaycandilli 
əhalisi üçün ən böyük və başlıca 
problem yenə də ana dilində tədris 
müəssisələrinin olmamasıdır. Əsas 
qanunun 15-ci maddəsi İranda yerinə 
yetirilmir. 

– Azərbaycanın təbii-tarixi qa-
nunauyğunluq nəticəsində müs-
təqillik qazanması Rusiyanı, İranı 
və Qərbi niyə bu qədər narahat 
etməli idi?

– Əvvəla, Sovet İttifaqı Rusiya 
imperiyasının varisi olduğu kimi, in-
diki Rusiya Federasiyası da keçmiş 
SSRİ-nin irsinə sahib olub. SSRİ-nin 

dağılması ilə ruslar Azərbaycanın 
müstəqil siyasət yeritməsindən, iq-
tisadi qüdrətindən, regiondakı nü-
fuzundan, beynəlxalq miqyasda 
təsirindən və bu uğurların əsası olan 
azərbaycançılıq ideologiyasından 
qorxurdu. Bu ölkədəki imperiyapərəst 
qüvvələr regionda mövqeyini, xam-
mal mənbələrini və təchizat baza-
larını itirmək təhlükəsi qarşısında 
dayanaraq ermənilərin əlilə Qarabağ 
məsələsinə rəvac verdilər. 

Belə bir şərait İranın da karı-
na gəldi. İrandakı islam rejimi də 
Azərbaycanının dövlət müstəqilliyi 
əldə etməsindən, azərbaycançılıq 
ideyalarının dünyada yayılıb-
güclənməsindən, bunların törədə 
biləcəyi fəsadlardan ehtiyatlanaraq 
Cənubu Azərbaycanda milli haqları 
bir az da  boğmağa, Azərbaycan bir-

liyi ideyasının qarşısını almağa və bu 
işdə rus-erməni amilindən məharətlə 
istifadə etməyə başladı. Qərb ölkələri 
də Azərbaycandan iri tikələr qopart-
maq üçün ölkəmizə müxtəlif üsul-
larla, ilk növbədə isə erməıni kartı 
vasitəsilə təzyiq və təsir göstərməkdə 
bədnam siyasətlərini davam etdirir.

Bunlar hamısı əbəsdir. 
Azərbaycan Qarabağ problemini gec 
də olsa öz gücü ilə həll etdi. Bu qələbə 
dünya azərbaycanlılarının birliyi ide-
yasına yeni nəfəs gətirdi. Azərbaycan 
xalqı isə bütöv bir toplum olduğunu 
anlayıb və düşmən qüvvələrin məkrli 
niyyətlərinə və növbəti qəsdlərinə qar-
şı milli həmrəyliyi getdikcə gücləndirir.

Azərbaycan Respublikası-

nın Azərbaycan dilini, tarixini və 
mədəniyyətini azərbaycançılıq 
məfkurəsi işığında dünyaya tanıt-
ması ona bir ideologiya və qüvvətli 
dövlətçilik təlimi kimi layiqli nüfuz qa-
zandırmışdır. Bununla, Azərbaycan 
dövləti çağdaş dünyaya inteqrasiya 
işində beynəlxalq diqqət mərkəzinə 
keçmiş, sivil dövlət nümunəsi 
kimi qəbul olunmuşdur. Əslində, 
azərbaycançılıq ideologiyasının 
fəlsəfəsi də elə Bütöv Azərbaycan, 
Vahid Azərbaycan ideyasına qulluq 
etmək deməkdir. 

Söhbəti qələmə aldı:  
Tahir AYDINOĞLU,  

“Xalq qəzeti”

Vidadi Mustafayev, 
iranşünas, professor

Ölkəmizin ərazi bütövlüyü 
təmin edildikdən sonra dünya 
azərbaycanlılarının mədəni pay-
taxtımız olan Şuşada növbəti 
qurultaya toplaşması və bu ya-
xınlarda Səmərqənddə keçirilmiş 
Türk Dövlətləri Təşkilatının zirvə 
görüşündə Azərbaycan Preziden-
ti İlham Əliyevin xaricdə yaşayan 
soydaşlarımızın pozulmuş hüquq-
larını hədəfə gətirməsi İranda çıl-
ğın qəzəb doğurmuşdur. 

Bəşəri bir hüququn yada sa-
lınması niyə belə düşmənçiliklə 
qarşılanmalıdır? Bu sualın ca-
vabı aydındır: Azərbaycanşılıq 
ideologiyasının geniş intişarı, 
bütöv Azərbaycan tarixinin və 
mədəniyyətinin tədqiqi dünya miq-
yasında da araşdırmalara təkan 
verir. Buna görə də Azərbaycan 
dövləti və azərbaycançılıq yeni 
təzyiqlər qarşısında qalmalı olur. 
Lakin düşmən qüvvələr unudurlar 
ki, onların belə irticaçı reaksiyası 
getdikcə daha güclü əks-reaksiya 
yaradır.

Bu yerdə ümummilli lider 
Heydər Əliyevin 1994-cü ilin fev-
ral ayının 22-dən 25-dək Böyük 
Britaniyaya ilk rəsmi səfərinində 
baş vermiş bir epizodu xatırlatma-
ğa ehtiyac duyuram. Həmin səfər 

zamanı yeni müstəqillik qazanmış 
Azərbaycanımıza milli qurur, iftixar 
və güvənc yeri kimi baxan London-
dakı soydaşlarımız ikiyə bölünmüş 
ölkəmizin, millətimizin gələcək ta-
leyi barədə sual səsləndirərkən 
ulu öndər qətiyyətlə bildirmişdi: 
“Zaman gələcək, bölünmüş Vahid 
yenidən bütövləşəcəkdir”.

Bütün bu gerçəkləri özünə 
qarşı təhdid sayan İran rəhbərliyi 
1994-cü ilin 29 iyun – 2 iyul 
tarixində Azərbaycan Prezidenti 
Heydər Əliyevin bu ölkəyə rəsmi 
səfəri zamanı onun Təbriz və 
Urmiya kimi tarixi Azərbaycan 
şəhərlərinə protokol üzrə nəzərdə 
tutulmuş gedişinin qarşısını aldı.

Lakin gün gəldi ki, ulu öndərin 
layiqli davamçısı Prezident İlham 
Əliyev Səmərqənd zirvəsindən 
bütün dünyaya bəyan etdi: “TDT 
üzvləri olan ölkələrdən kənarda 
yaşayan soydaşlarımızın hüquq-
larının, təhlükəsizliyinin, milli kim-
liyinin qorunması, onların assimil-
yasiyaya uğraması kimi məsələləri 
artıq təşkilat çərçivəsində daim 
diqqətdə saxlamağın vaxtı gəlib 
çatıb. Türk dünyasında gənc 
nəslin yaşadıqları ölkələrdə 
məktəblərdə öz ana dilində təhsil 
almaq imkanı olmalıdır. 

Əfsuslar olsun ki, Azərbaycan 
dövlətinin hüdudlarından 
kənarda yaşayan 40 milyon 
azərbaycanlının əksəriyyəti bu 
imkanlardan məhrumdur. Türk 
dövlətlərindən kənarda yaşayan 
soydaşlarımızın öz ana dilində 
təhsil alması daim təşkilatın 
gündəliyində olmalıdır. Bu 
istiqamətdə lazımi addımlar atıl-
malıdır”.

Ekspert rəyi

İranda Məhsa Əmininin polis idarəsində öldürülməsindən sonra ölkəni bürümüş etirazlar 
davam edir. Dünən eaksiyalar ölkənin daha geniş ərazilərini əhatə edib və “Ey fəhlə, 
fəryad eylə”, “Haqqını tələb eylə”, “Diktatora ölüm”, “Azadlıq”, “Mən azad qadınam” və 
c. kimi şüarlar səsləndirilib. Böyük şəhərlərdə bəzi dövlət qurumlarının binaları etirazçılar 
tərəfindən yandırılıb. Mərkəzi ofisi ABŞ-da yerləşən İnsan Haqları Fəalları Xəbər Agentliyinin 
yaydığı son məlumatlara görə, Tehranın Səttarxan məhəlləsində aksiya gecə saatlarında 
da davam edib. Etirazçılar zibil qutularını yandıraraq şəhər sakinlərini aksiyaya qoşulmağa 
dəvət ediblər. Rizə şəhərində elmi-dini mərkəzə və ərazidəki avtomobillərə od vurulub.

İranda etirazların miqyası genişlənir
Dünən Tehranda kiçik tibb heyətinin 

də etiraz aksiyalarına qoşulduğu barədə 
məlumatlar yayılıb. “Azad İran” telegram ka-
nalının verdiyi məlumata görə, Tehrandakı 
Xomeyni xəstəxanasında çalışan tibb ba-
cıları “Ümrə sözü verirlər, amma haqqımızı 
vermirlər!” şüarları altında etiraz aksiyasına 
başlayıblar.

Hökumət əleyhinə etirazları dəstəkləyən 
dissident reper, 31 yaşlı Toomaj Salehi 
"dünyada korrupsiyanı yayma" ittihamı ilə 
həbs edilib. Ölkənin ədliyyə sistemindən 
verilən məlumata görə, Toomaj Salehi həm 
də təbliğat aparmaq, "düşmən hökumətlə 
əməkdaşlıq etmək və zorakılığa təhrik 
etmək" kimi cinayətlərdə də ittiham olunur. 
O, ölüm cəzası ilə üzləşə bilər.

Etirazçı kütlənin bir sıra qadağala-
rın, o cümlədən hicabın məcburiliyi ilə 
bağlı tələblərin götürülməsi çağırışlarına 
münasibət bildirən İran Prezidentinin hüquqi 
məsələlər üzrə müavini Məhəmməd Dehqan 
“Konstitusiyanın icrasında milli məsuliyyət” 
mövzusunda konfransda çıxışı zamanı deyib 

ki, hicab azadlığı və İslam sisteminin refe-
rendum yolu ilə dəyişdirilməsi qeyri-müm-
kündür. Qeyd edək ki, İranda etirazçılar bir 
sıra qadağaların ləğvi ilə bağlı referendum 
keçirilməsini təklif edirlər.

Məhəmməd Dehqan bildirib: “İranda ha-
kim sistemin respublika və ya qeyri-islami 

olması, yaxud İslam Respublikasının refe-
rendum yolu ilə dəyişdirilməsi qeyri-müm-
kündür. Konstitusiya öz maddələri ilə bu 
dəyişikliklərin yolunu bağlayıb”.

Xarici mətbuatın yazdığına görə, İran-
da aksiyaların uzun müddət davam etməsi 
hakimiyyəti ciddi şəkildə narahat edir və 
bunun qarşısını almaq üçün qanunlara bəzi 
məhdudiyyətlərin tətbiqi haqqında fikirlər 
səsləndirilir. İran İslam Şurasına təqdim edil-
miş yeni qanun layihəsində 70 gündən artıq 
davam edən nümayişlərlə bağlı maddənin 
əlavə edilməsi ilə bağlı qərar qəbul edilib. 
Belə tədbirlərdə iştirak edənlərin, eləcə də 
ölkə xəbərlərini xarici mediaya ötürənlərin 
“ən ağır cəzaya” məhkum edilməsi nəzərdə 
tutulur. Bu isə ölüm cəzasıdır.

Son məlumatlara görə, İsveçrədə “Gü-
ney Azərbaycanlıların Hüquqlarını Müdafiə 
Təşkilatı” yaradılıb. Bu barədə təşkilat özü-
nün “Twitter” səhifəsində məlumat yayıb.

Bildirilir ki, təşkilat beynəlxalq insan haq-
ları qurumlarına, o cümlədən BMT-yə Güney 
Azərbaycanda insanların hüquqlarının po-

zulması, sonuncu aksiyalar zamanı etirazçı-
lara qarşı qəddar münasibətlə bağlı sənədlər 
və məlumatlar təqdim edəcək.

Paşa ƏMİRCANOV,  
“Xalq qəzeti”

Güneydə türk kimliyinin fədaisi
Güney Azərbaycanın mütəfəkir və milli məfkurəli ədibi Səməd Behrəngi XX əsr 

İran ədəbi və intellektual mühitində dərin izlər buraxmışdır. Ötən əsrin 60-cı illərində 
Güneydə  anadilli ədəbiyyata yeni nəfəs və milli özünüdərk düşüncəsi gətirmiş bu 
ziyalının  yurd sevgisi Arazın hər iki tayında daim rəğbətlə yad edilmiş, işıqlı xatirəsi  
ürəklərdə yuva salmışdır.

Səməd Behrəngi 1939-cu ilin iyununda 
indiki Şərqi Azərbaycan vilayətinin paytaxtı 
və İran türklüyünün mərkəzi sayılan Təbrizin 
Çərəndab məhəlləsində anadan olmuşdur. 
O, altıuşaqlı, aztəminatlı fəhlə ailəsinin öv-
ladı olaraq kasıb bir mühitdə boya-başa çat-
mışdır. İbtidai təhsilini öz məhəlləsində aldıq-
dan sonra Təbrizdəki “Dəbiristanı Tərbiyət” 
və “Daneşsərayi” müəllimlik məktəblərində 
oxumuşdur. Ali təhsilini başa vurduqdan 
sonra Təbriz ətrafındakı Azərşəhr, Məmkan, 
Goqan, Axircan kimi kənd məktəblərində 
dərs deməyə başlamış və ömrünün sonu-
na kimi pedaqoji fəaliyyətlə məşğul olmuş-

fakültəsini də ingilis dili və ədəbiyyatı ixtisası 
üzrə bitirmişdir.

Səməd Behrəngi 29 illik qısa ömründə 
əzmkar bir kənd müəllimi, folklorşünas, zi-
yalı və ədib olmaqla yanaşı, həm də özü-
nü ardıcıllar yetişdirməyə həsr etmişdir. 
İran ədəbiyyatında kənd ədəbiyyatının 
banilərindən biri kimi qəbul edilən yazıçı 
yeni tipli uşaq ədəbiyyatının da ilk uğur-
lu nümunələrini yaratmışdır. XX əsr İran, 
eləcə də dünya uşaq ədəbiyyatının qabaq-
cıl nümayəndələrindən biri olan Səməd 
Behrənginin  hekayə və nağılları bu gün də 
dünya dillərinə tərcümə olunmaqda davam 
edir. 

 Təkcə yazıçı və folklorşünas kimi deyil, 
həm də ictimai fəaliyyəti ilə tanınan soyda-
şımız istər ədəbi, istərsə də siyasi mövqeyi 
ilə çoxyönlü təhlilə layiq bir ziyalıdır. “Kiçik 
qara balıq”, “Bir şaftalı min şaftalı”, “Ulduz 
və qarğalar”, “Təlxun”, “Bir günlük xəyal 
və həqiqiqət” “Göyərçinli keçəl oğlan” kimi 
hekayələri ilə Azərbaycanda geniş oxuyu-
cu kütləsinə xitab edən Behrəngi haqqında 
indiyədək müxtəlif ədəbi araşdırmalar apa-
rılmışdır. 

Müəllim, yazıçı, nasir, publisist kimi 
Səməd Behrənginin fikir və intellektual in-
kişafı belə bir şəhərdə, olduqca qarışıq və 
gərgin bir mühitdə  formalaşmışdır.  İkinci 
Dünya müharibəsindən sonra viran qalan 
İranın şimal şəhərlərindən biri olan Təbrizdə 
böyüyən Behrəngi 1940-cı illərin ortaların-
da, sovet təsirinin ən güclü olduğu bir vaxt-
da yaşamışdır. Behrəngi uşaqlıq və gənclik 

illərində həm sovet işğalı dövrünə, həm də 
Tehranın komendat rejiminə  şahidlik et-
mişdir. Demək olar ki, bu dövr Behrənginin 
şəxsiyyətində və daha sonra əsərlərində iz 
qoyan iki əsas cəhətə təsir göstərmişdir:  so-
sialist dünyagörüşü və  türk kimliyi.

Onun uşaqlıq və gənclik illərində ya-
şadığı mühit, Təbrizdəki ümumi siyasi 
vəziyyət ( zülm, senzura, istibdad və s.) 
Tehranda mərkəzi hakimiyyəti təmsil edən 
şah rejimi və monarxiyasına baxışına da 
dərindən təsir etmişdir. Əslində, onun  zalım 
hökumətə qarşı barışmaz mövqeyi, xüsusən 
də “Koroğlu və Keçəl Həmzə”, “Balaca qara 
balıq”, “Göyərçinli keçəl oğlan”, “Bir gün-
lük xəyal və həqiqiqət” hekayələrində əks 
olunmuşdur. Təbrizin sovet sərhədlərinə 
çox yaxın olması və İran Azərbaycanına so-
vet mədəniyyətinin təsiri, Təbrizdə Pəhləvi 
hökümətinə qarşı ümumi narazılıqlar da, 
şübhəsiz ki, Behrənginin dünyagörüşünün 
formalaşmasına öz təsirini göstərmişdir.

Behrəngi siyasi məqalələri və kütləvi me-
sajlar ehtiva edən ədəbi hekayələri ilə yana-
şı, gizli fəaliyyət göstərən “Xalqın fədailəri” 
təşkilatının Təbriz şöbəsi ilə yaxından əlaqə 
saxlamışdır. 1968-ci ildə Araz çayında boğu-
laraq dünyasını dəyişdikdən sonra ədibin adı 
“inqilabi şəhidləri” sırasına daxil edilmişdir. 
Behrəngi də “mədəni inqilabı” özünəməxsus 
şəkildə izləyərək dərs dediyi kəndlərdəki 
yoxsulların övladlarını maarifləndirməyə 
çalışır. Behrəngi də dövrünün qabaqcıl İran 
ziyalıları və ədəbiyyatçıları ilə sıx əlaqələrə 
malik idi, bu simaların əhəmiyyətli bir hissəsi 
sosialist dünyagörüşünü mənimsəyən 
ənənədən qaynaqlanırdı. 

Behrənginin əsərlərində dərin izlər bura-
xan “Türk kimliyi” onun bioqrafiyasına mü-
hüm fərqləndirici amil kimi yazılmışdır. Onun 
yaşadığı 1940–50-ci illər Tehranda Pəhləvi 
rəhbərliyinin milli azlıqların dillərini sıxışdı-
rılmağa başlandığı bir dövrə təsadüf edir.  
Behrəngi belə bir dövrdə Azərbaycanın türk 
mədəniyyəti və türk dili üzərində çalışmışdır. 
O, istər folklor  sahəsindəki toplama əsərləri, 
istərsə də türkcə yazdığı hekayələr və türk 
dilinə tərcümə etdiyi əsərlərlə Azərbaycanın 
türk kimliyinin yaşadılmasında, siyasi 
təzyiqlərə qarşı fikri müqavimət yaradılma-

sında mühüm rol oynamışdır.
Azərbaycan türkcəsinin sadiq 

müdafiəçisi Səməd Behrəngi öz xalqının 
assimilyasiya yolu ilə fars mədəniyyətinə 
inteqrasiyasına qarşı qəti və barışmaz 
mövqeyi ilə tanınan bir ziyalısıdır. Məsələn, 
sosial satiralarından olan “Xöşbəxt adam” 
əsərində o, evdə yalnız farsca danışan, 
övladlarına türk dilini öyrətməyən və türk 
dilinin cahillərin dili olduğuna inanan türk 
mənşəli bir ailəni tənqid edir. Əslində, yaxın 
dostlarının ifadələrinə görə, Behrəngi sovet 
Azərbaycanındakı həmvətənlərinın etnik və 
dil bağlarından xəbərdar idi və tezliklə boğu-
laraq öləcəyi Araz çayının  bu iki xalqı ayıran 
sərhəd olduğu qənaətində idi. 

Behrənginin Cənubi Azərbaycan 
ədəbiyyatına həm müəllif  hüququ, həm 
də tərcümə yolu ilə  4 toplu töhfə etmiş-
dir: “Azərbaycan nağılları”, 1-ci cild (1965), 
“Azərbaycan nağılları”, 2-ci cild (1968), 
“Tapmacalar-qoşmacalar” (1966), “Parə-
parə” (1964). O, bu kitablardan başqa, mü-
asir fars və türk ədəbiyyatından müxtəlif 
əsərləri də Azərbaycan türkcəsinə tərcümə 
etmişdir (dövrün senzura siyasətinə görə bu 
əsərlərin bəziləri Behrənginin ölümündən 
sonra nəşr olunmuşdur).

1968-ci ildə 29 yaşında Sovet İttifaqı ilə 
İranı bir-birindən ayıran “Qafqazın dəmir 
pərdəsi” Araz çayının sularında boğulan 
Səməd Behrənginin keşməkeşli həyatı sona 
çatıb, mübarizəsi isə milli məfkurəli soydaş-
larımızın Azərbaycan mücadiləsində davam 
edir.

Lalə BƏDİROVA, 
AMEA Folklor İnstitutu Cənubi 

